
Qaraqalpaqstan awıl xojalıǵı hám agrotexnologiyalar institutı 
korrupciyaǵa qarsı gúresiw siyasatı 

1-bap. Ulıwma qaǵıydalar  

1. Instituttiń korruptsiyaǵa qarsı gúresiw siyasatı (keyingi orınlarda - Siyasat dep 
júritiledi) xızmetkerler arasında hám de jámiyette korruptsiyaǵa qarsı gúresiw mádeniyatı 

dárejesin asırıw maqsetinde institutiń joqarı ádep – ikramlılıq  normalarına óziniń 
jaqlaytuǵınlıǵın, sonıń menen birge, xızmetkerleriniń iskerliginde korrupciyalıq huqıq 
buzarlıqlarǵa kelisimsiz hám olardı sadır etiliwine jol qoymawdı sáwlelendiredi. 

2. Siyasat ISO 37001:2016 “Korrupciyaǵa qarsı gúresiw menejmenti sistemaları - 

Paydalanıw boyınsha talaplar hám usınıslar” xalıq aralıq standartı talapların inabatqa alǵan halda 
korrupciyaǵa qarsı gúresiw boyınsha xalıq aralıq shólkemler usınısları hám jetekshi xalıq aralıq 
ámeliyat tiykarında Ózbekstan Respublikasınıń nızam hújjetleri talaplarına muwapıq islep 
shıǵılǵan. 

3. Institut bul siyasat iskerliginiń áhmiyetin esapqa alǵan halda qabıllawları, korrupciyaǵa 
qarsı gúresiw mexanizmlerin, ámelde bolǵan korrupciya qáwipi, tájiriybesi hám ámeldegi 
dárekleri tiykarında islep shıǵıwları hám ámelge asırıwları kerek. 

4. Instituttiń korrupciyaǵa qarsı gúresiwiniń tiykarǵı maqsetleri tómendegiler esaplanadı: 

- Institutta ISO 37001:2016 xalıq aralıq standartı talaplarına juwap beretuǵın kompleks 
sistemanı, soniń menen birge, korrupciyaǵa qarsı gúresiw sistemasın engiziw hám rawajlandırıw; 

-xızmetkerlerdiń huqıqıy sana-sezimine jáne de huqıqıy mádeniyatın asırıw, jámiyette 
korrupciyaǵa salıstırǵanda taqatsız munasábetti qáliplestiriw; 

- Institut iskerliginiń barlıq tarawlarında korrupciyanı aldın alıw boyınsha is – ilajlardı  
ámelge asırıw; 

-korrupciyalıq huqıq buzarliqlardı waqtında anıqlaw, olarǵa qarsı - gúresiw, olardıń 
aqıbetleri, sebep hám shárt-shárayatların saplastırıw, korrupciyalıq huqıq buzarlıqlardı sadır 

etkenligi ushın juwapkershiliktiń anıqlıǵı principin támiyinlew. 
5. Siyasat instituttıń ishki hújjeti retinde joqarıda kórsetilgen tiykarǵı maqsetlerge erisiw 

ushın, institut iskerliginde korrupciya menen baylanıslı huqıq buzarlıqlardı profilaktika qılıw 
hám olarǵa qarsı gúresiwge qaratılǵan tiykarǵı talaplar hám principlerdi belgilep beretuǵın tiykar 

esaplanadı. 
6. Usı Siyasattiń talapları iyelep turǵan lawazımı  hám atqaratuǵın wazıypa hám 

funkciyalarına qaramastan institut penen miynet munásebetlerine kirisken barlıq xızmetkerlerge 
ámelde qollaw usınıs etiledi. 

7. Institutqa jumısqa qabıl qılınıp atırǵan shaxslar bul Siyasat penen qol qoyǵan halda 
tanısıwǵa jáne onıń qaǵıydalarına ámel qılıwǵa májbúr. 

8. Bul Siyasat maqsetlerinde tómendegi tiykarǵı túsinikler hám atamalar qollanıladı : 
Xızmetker – Institut penen miynet shártnaması (shártlesiwi) tiykarında jumısqa qabıl 

etilgen fizikalıq shaxs; 
Baylanıslı shaxslar - xızmetker menen kommerciya shólkemleriniń ustav kapitalında 

qatnasatuǵın shaxslar, aktsiyaları Respublika fond birjasında ǵalabalıq mámilede bolǵan 
akciyadarliq jámiyetleriniń bes procentinen kem bolǵan muǵdardaǵı akciyaǵa iye ekenligi 

jaǵdayları bunnan tısqarı; 
Jumıs processindegi mıymandoslıq belgileri - xızmetkerler máplerinde iskerlik 

dawamında sheriklik ornatıw yamasa qollap-quwatlawǵa baylanıslı ǵárejetler, sonday-aq, 
isbilermenlik penen baylanıslı keshki awqat, transport hám jasaw ǵárejetlerin qaplaw menen 

baylanıslı ǵárejetler hám t.b; 
Korrupciya tuwrısında hújdanan xabar beriw - xızmetker tárepinen korrupciyalıq 

huqıq buzarliq ámelge asırılǵanlıǵı (sadır etiwge qaslıq etilgenligi) tuwrısında rusxat etilgen 
baylanıs kanalları arqalı tıyanaqlı ekenligine isenim payda etken halda jibergen xabar; 



Kontragent (shártnamalıq sherik) - Institut penen shártnamalıq múnásebetlerge 
(miynet múnasebetleri bunnan tısqarı ) kirisken hár qanday yuridikalıq yamasa fizikalıq shaxs; 

Korrupciya - shaxstıń óz hámel yamasa xızmet lawazımınan jeke máplerin yamasa ózge 

adamlardıń máplerin gózlep materiallıq yaki materiallıq emes payda alıw maqsetinde nızamǵa 
qayshı túrde paydalanıwı, tap sonıń menen birge bunday paydanı nızamǵa qayshı túrde usınıwı; 

Korrupciyalıq háreketler - xızmetker tárepinen para beretuǵınnıń máplerin gózlep 
háreket yamasa háreketsizligi ushın tikkeley yamasa tikkeley bolmaǵan, shaxsan yamasa 

úshinshi shaxslar arqalı parani, yaǵnıy pul, qımbat bahalı qaǵazlar, basqa buyım-mulkti, 
múlkshilik túrindegi xızmetlerdi, basqa múlkshilik huqıqlardı alıw, talap qılıw, usınıw, wáde 
qılıw hám beriw, sonıń menen birge, para beriw hám (yamasa ) alıwda dáldalshılıq qılıw, 
keńsepazlardı ápiwayılastırıw ushın tólewlerdi alıw, xızmetker tárepinen para alıw yamasa 

huqıqqa qarsı basqa maqsetlerde óz xızmet lawazımınan nızamǵa qarsı paydalanıw; 
Korrupciyaǵa tiyisli huqıq buzarliq - korrupciya belgilerine iye bolǵan, ámelge 

asırılǵanlıgı ushın nızam hújjetlerinde juwapkershilik názerde tutılǵan qılmıs; 
           Korrupciyaǵa qarsı gúresiw sisteması - ámeldegi nızamshılıq hám ishki hújjetlerdi 

korrupicyalıq tárepten buzılıwın saplastırıw, xızmetkerler tárepinen joqarı dárejede kásiplik hám 
ádep – ikramlılıq iskerliklerin alıp barılıwların támiyinlew maqsetinde qollanılatuǵın ilajlar 
kompleksi; 
           Korrupciyalıq qawip-xater - xızmetkerler yamasa úshinshi shaxslar tárepinen institut 

atınan yamasa olardıń máplerin gózlep korrupciyalıq minez-qulqlardı sadır etiw múmkinshiligı 
hám qáwipi; 

Mápler soqlıǵısıwı - institut xızmetkeriniń jeke (tikkeley yamasa tikkeley bolmaǵan) 
mápdarlıǵı onıń xızmet minnetlemelerin kerek dárejede orınlawına tásir kórsetip atırǵan yamasa 

tásir kórsetiwi múmkin bolǵan hám de xızmetkerdiń jeke mápdarlıǵı menen institut mápleri 
arasında qarama-qarsılıq júzege keletuǵın yamasa júzege keliwi múmkin bolǵan jaǵday; 

Keńsepazlıqtı (rasmiyatchilikni) ápiwayılastırıw ushın tólewler - belgilengen tártip-
dástúrler atqarılıwın támiyinlew yamasa tezlestiriw, tiyisli nızamshılıq, normalar hám 

qaǵıydalarda názerde tutılǵan háreketler sadır etiw ushın ǵayrı nızamlı túrde beriletuǵın pul 
qarjları, buyım-múlk, múlkshilik huqıqlar, xızmetler hám basqa materiallıq yamasa materiallıq 
emes payda; 

Xızmetkerdiń jeke mápdarlıǵı - xızmetker tárepinen óz xızmet wazıypaların atqarıw 

waqtında onıń jaqın aǵayını yamasa xızmetkerge baylanıslı bolǵan shaxslar tárepinen 
xızmetkerdiń hámel yamasa xızmet minnetlemelerin kerek dárejede atqarıwına tásir etiwi 
múmkin bolǵan pul qarjıları, materiallıq yamasa materiallıq emes qımbatlıqlar, basqa buyım-
múlk, baylıq hám jeńillikler kórinisinde jeke payda alıw múmkinshiligi (jeke, social, finanslıq, 

siyasiy hám basqa kommerciya yamasa kommerciyalıq bolmaǵan mápleri); 
Jaqın aǵayınlar - ata-ana, tuwısqan hám ógey ájaǵa -úkeler hám apa -sińliler, kúyew 

(hayalı ), perzentler, sonday-aq perzentlikke alınǵanlar, Atası, Apası, aqlıqlar, sonıń menen birge 
kúyewdiń (hayaldıń ) ata-anası, tuwısqan hám ógey ájaǵa -úke hám apa - sińliler; 

2-bap. Korrupciyaǵa qarsı gúresiwdiń tiykarǵı principlerı 
9. Institut hám sistema shólkemleri korrupsiyaǵa qarsı gúresiw sistemasın tómendegi 

principlerge tıykarlanıp ámelge asıradı: 
 

Nızamlılıq - Institutta korrupciyaǵa qarsı gúresiw boyınsha ilajlar Ózbekstan 
Respublikası nızamshılıǵı talapları, mámleket shólkemlerinde korrupciyaǵa qarsı gúresiw 
boyınsha dúnyada tán alınǵan ámeliyattı esapqa alǵan halda hám de institut sistemasınıń 
belgilengen ishki hújjetlerine muwapıq ámelge asırıladı; 

Korrupciyaǵa taqatsızlıq - Institut óz iskerliginiń barlıq tarawlarında korrupciyanıń hár 
qanday formaları hám kórinislerine kelisimsiz munasábette boladı, institut xızmetkerlerine 
korrupciyalıq qawip-xater kelip shıǵıwı múmkin bolǵan iskerlikte tikkeley yamasa tikkeley 
bolmaǵan qatnasıw qadaǵan etiledi; 

 



Ashıqlıq hám ayqınlıq – Institut sistemasında korrupciyaǵa qarsı gúresiw salasında qabıl 
etilgen hám ámelge asırılıp atırǵan ilajlar haqqında xızmetkerler hám kontragentlerdi, keń 
jámiyetshilikti xabardar qılıw; 

Sistemalılıq hám óz-ara baylanıslılıq - Institut korrupciyalıq minez-qulıqlar júz 
beriwine hám korrupciyalıq qawip-xaterlerge kómeklesiwshi sebep hám shárt-shárayatlardı 
saplastırıwǵa qaratılǵan sistema, aldın alıwǵa ústin turatuǵın is-ilajlerın ámelge asırıwǵa áhmiyet 
beredi. Korrupciyaǵa qarsı gúresiw boyınsha ámelge asırılıp atırǵan ilajlar hám tártip-dástúrler 

anıqlanǵan qawip-xaterler dárejesine muwapıq keledi hám de instituttiń barlıq funktsiyaları hám 
baǵdarlarına integraciya etilgen korrupciyaǵa qarsı gúresiw sistemasına birlestirilgen; 

Juwapkershiliktiń anıqlıǵı - korrupciya menen baylanıslı huqıq buzarlıqlardı sadır etken 
xızmetkerler óziniń mártebesi hám iyelep turǵan lawazımına qaramastan instituttıń ishki 

hújjetleri hám ámeldegi nızamshılıqqa muwapıq juwapkershilikke tartıladı; 
Texnika rawajlanıwınıń jetiskenliklerinen paydalanıw - Institut korrupciyaǵa qarsı 

gúresiw sistemasın jaratıwda ilim rawajlanıwınıń sońǵı jetiskenliklerinen, sonday-aq, 
integraciyalastırılǵan informaciya sistemalarınan paydalanıwǵa umtıladı; 

Puqaralıq jámiyet wákilleri menen óz-ara sheriklik - institut ózlerine júkletilgen 
funktsiyalardı orınlawda institut iskerligin hadallıq, qalıslıq tiykarında ǵárezsiz baqlaw 
maqsetinde puqaralıq jámiyet wákillerin tartadı; 

Korrupciyaǵa qarsı gúresiw sistemasın turaqlı túrde jetilistiriw - korrupciyaǵa qarsı 

gúresiw sistemasın monıtorıń hám baqlaw hám de korrupciyalıq qawip-xaterlerdi ámelge asırıw 
nátiyjelerine kóre institut korrupciyaǵa qarsı gúresiw sistemasınıń natiyjeliligin toqtawsız túrde 
asırıw ilajlerin kóredi. 

3-bap. Korrupciyaǵa qarsı gúresiw sistemasınıń elementleri 

10. Korrupciyaǵa “ulıwma taqatsızlıq” principine tayanǵan halda barlıq xızmetkerlerge 
korrupciya menen baylanıslı hár qanday minez-qulıqlarda qatnasıwı, yaǵnıy para beretuǵınnıń 
máplerin gózlep háreket etiwi yamasa háreketsizligi ushın tikkeley yamasa tikkeley bolmaǵan, 
shaxsan yamasa úshinshi shaxslar arqalı para (pullar, qımbat bahalı qaǵazlar, basqa buyım-múlk 

hám múlkshilik túrindegi xızmetler) beriwdi talap qılıw, hiylekerlik qılıw, wáde beriw hám para 
beriw, para beriw hám (yamasa ) alıwda dáldalshılıq qılıw, keńsepazlardı ápiwayılastırıw ushın 
tólewlerdi alıw, shaxs tárepinen para alıw yamasa ǵayrı nızamlı basqa maqsetlerde óz xızmet 
lawazımınan nızamǵa qarsı paydalanıwı úzil-kesil túrde qadaǵan etiledi. 

11. Tómendegiler Instituttıń korrupciyaǵa qarsı gúresiw sistemasınıń tiykarǵı 

elementleri esaplanadı : 
A) korrupciyaǵa qarsı gúresiw boyınsha tiykarǵı ishki hújjetler bar ekenligi, yaǵnıy 

institut korrupciyaǵa qarsı gúresiw sistemasınıń tiykarın: 

Usı Siyasat; 
Institutta korrupciyaǵa qarsı komplaens-qadaǵalaw xızmeti tuwrısındaǵı qaǵıyda; 
Institut xızmetkerleriniń ádep-ikramlılıq qaǵıydaları; 
Mápler soqlıǵısıwın basqarıw tuwrısındaǵı qaǵıyda; 

Korrupciyaǵa qarsı gúresiw programması; 
Sonıń menen birge, Institutta usı tarawda qabıl etilgen basqa qaǵıyda hám tártiplerdi 

quraydı. 

B) “Joqarıdan tómenge munasábet” - Joqarı dárejede basshılıq úlgisi: 

-Institut basshıları, sonıń menen birge, strukturalıq bólimlerdiń basshıları ózine 
boysınıwshılar, puqaralar hám yuridikalıq shaxslar menen múnásebetlerde hadal, ádalatlı hám 
ǵárezsiz minez-qulıq úlgisi bolıwı kerek; 

-Institut rektorı, rektor orınbasarları hám de bólim basshıları korrupciyaǵa qarsı 

gúresiwdiń nátiyjeli sistemasın jaratıw hám de ámelge asırıwda tómendegiler arqalı jetekshilikti 
kórsetip berediler: 

-Institut iskerliginiń qawip-xaterge iye funktsiyaları (baǵdarları) korrupciyaǵa qarsı 
gúresiw nátiyjeli ilajlar hám tártiplerdi engiziw, sonday-aq, korrupciyaǵa qarsı gúresiw 

programması /jól kartasın islep shıǵıw jáne onıń atqarılıwın baqlaw arqalı kómeklesiw; 



-óz lawazım minnetlemelerin orınlaw sheńberinde, xızmetkerlerde korrupciyanıń barlıq 
formaları hám kórinislerine kelisimsiz múnásebetti qáliplestirgen halda korrupciyaǵa qarsı 
gúresiw boyınsha nızamshılıq normalari hám qabıl etilgen ishki hújjetlerge ámel qılıw hám ádep 

– ikramlılıq minez-qulıq maydanınan shaxsan úlgi retinde kórinetuǵın bolıw; 

V) korrupciyalıq qawip-xaterdi anıqlaw hám bahalaw: 
-Institut funktsiyalarınıń ózgesheligi, shólkemlestirilgen strukturası, jámiyet hám basqa 

shaxslar menen óz-ara iskerlik aparıwına hám de taǵı basqa ishki hám sırtqı faktorlarǵa 

baylanıslı halda óz iskerligine tán bolǵan korrupciyalıq qawip-xaterlerdi anıqlaydı hám 
bahalaydı; 

-Korrupciyalıq qawip-xaterdi anıqlaw hám bahalaw sheńberinde institut iskerliginiń 
barlıq tarawları korrupciyalıq qawip-xaterge kóbirek ushraytuǵın funktsiyalardı anıqlaw 

maqsetinde analiz etedi, olarda ámeldegi bolǵan korrupciyaǵa qarsı gúrewdi baqlawdıń barlıq 
formaları hám tártip-dástúrleri anıqlanǵan qawip-xaterlerdi kemeytiw ushın jetkilikligi tárepinen 
analiz etiledi. Qawip-xaterlerdi anıqlaw hám bahalaw processinde Korrupciyaǵa qarsı 
komplaens-qadaǵalaw xızmetiniń aktiv qollap-quwatlawı hám qadaǵalawı astında institutiń 

tiyisli basshıları, korrupciyaǵa qarsı gúresiwdi muwapıqlastırıwshı shaxslar qatnasadı; 
-Institut korrupciyalıq háreketlerge “ulıwma taqatsızlıq” principin esapqa alǵan halda 

korrupciyalıq qawip-xaterlerdiń júzege keliw múmkinshiligı hám tásir qılıw dárejesine 
qaramastan olardı basqarıw zárúrshiligin tán aladı; 

-korrupciyalıq qawip-xaterlerdi bahalaw jılına keminde bir ret ámelge asırıladı. 
Korrupciyalıq qawip-xaterlerdi bahalaw nátiyjeleri institut rektorı hám iski audit, korrupciyaǵa 
qarsı gúresiw basshıları tárepinen kórip shıǵıladı sonıń menen birge, anıqlanǵan qawip-xaterlerdi 
kemeytiriwshi korrupciyaǵa qarsı gúresiw ilajlar hám tártip-dástúrler instituttıń korrupciyaǵa 

qarsı gúresiw programmalarında sáwlelendiriledi. 
G) korrupciyaǵa qarsı gúresiw ushın juwapker shaxslar hám bólimler: 

-Institut sistemasında korrupciyaǵa qarsı gúresiw boyınsha nátiyjeli sistemanı jolǵa 
qoyıw maqsetinde Institutta korrupciyaǵa qarsı gúresiwdi qáliplestiriw hám baqlaw procesi ushın 

juwapker bolǵan Korrupciyaǵa qarsı gúresiw komplaens-qadaǵalaw xızmeti islengen; 
-korrupciyaǵa qarsı komplaens-qadaǵalaw xızmeti institutta korrupciyaǵa qarsı gúresiw 

boyınsha wazıypalardı ámelge asırıwda jetkilikli dárejede ǵárezsizlikke hám zárúrli resurslarǵa 
iye bolıwı, tikkeley institut rektorına, Joqarı hám orta arnawlı bilimlendiriw ministrligi hám Awıl 

xojalıǵı ministrligine boysınadı; 
-korrupciyaǵa qarsı gúresiw boyınsha iskerlikti ámelge asırıwda instituttıń kadrlar 

bólimleri institut sistemasında mápler soqlıǵısıwın basqarıw tuwrısındaǵı qaǵıyda hám 
Ózbekstan Respublikası nızam hújjetleri normalarina muwapıq belgilengen tártipte hám kólemde 

xızmetkerler hám baylanıslı adamlardıń jaqın aǵayınleri tuwrısındaǵı maǵlıwmatlardı waqtında 
hám sistemalı jıynaw, analiz qılıw hám jańalap barıw ushın juwapker boladı; 

Bunnan tısqarı, instituttiń ádep-ikramlılıq komissiyaları xızmetkerleri ortasında mápler 
soqlıǵısıwı tuwrısındaǵı    kadrlar bólimlerinen kelip túsken maǵlıwmatlardı kórip shıǵadı hám 

(mápler soqlıǵısıwın tártipke asırılmaǵan táǵdirde) onı sheshiw boyınsha qarar qabıl etedi 
yamasa anıqlanǵan mápler soqlıǵısıwın tártipke salıw boyınsha kórilgen sharalardıń jetkilikliligi 
yamasa jetkilikli emesligi tuwrısında qarar qabıl etedi, sonıń menen birge, institutta belgilengen 
ádep-ikramlılıq qaǵıydalarına ámel etiliwi máselelerin kórip shıǵadı. Mápler soqlıǵısıwın 

basqarıw sheńberinde       instituttıń kadrlar bólimleri hám ádep- ikramlılıq komissiyaları 
(yamasa soǵan uqsas komissiyalar ) institut sistemasında mápler soqlıǵısıwın basqarıw 
tuwrısındaǵı qaǵıyda tiykarında jumıs júrgizedi. 

D) anıqlanǵan korrupciyalıq qawip-xaterdi minimallastırıwshı korrupciyaǵa qarsı 

gúresiw ilajları: 

-Institut óz iskerligi hám funktsiyalarındaǵı korrupciyalıq qawip-xaterlerdiń barlıq 
jónelislerinde ulıwma qadaǵalaw ortalıǵın hám korrupciyaǵa qarsı gúresiw, qadaǵalaw hám de 
tártip-dástúrlerdi óz ishine alıwshı korrupciyaǵa qarsı gúresiwdiń kompleks sistemasına ámel 

etedi; 



-Institut korrupciyaǵa qarsı gúresiwdi baqlaw hám tártip-dástúrlerdiń natiyjeliligi, atap 
aytqanda, olardıń anıqlanǵan qawip-xater dárejesine proporciyonallıǵı, xızmetkerler ushın 
qatańlıǵı hám anıqlıǵı, puqaralıq jámiyeti ushın ashıqlıǵın támiyinlewge umtıladı; 

-ámelge asırılatuǵın ilajlar, sonıń menen birge, korrupciyaǵa qarsı gúresiw boyınsha 
qadaǵalaw ilajları hám tártip-dástúrler instituttiń korrupciyaǵa qarsı gúresiw boyınsha 
programması/ rejesi/ jol kartasında sáwlelendiriledi hám de tiyisli ishki hújjetlerde belgilenedi; 

E) informaciyalaw, kommunikaciya hám máslahát beriw: 

-korrupciyalıq qawip-xaterlerdi kemeytiw hám de instituttiń korrupciyaǵa qarsı gúresiw 
principlerı hám talapları haqqında jámiyettiń xabardarlıǵın asırıw maqsetinde, usı Siyasat hám 
institut korrupciyaǵa qarsı gúresiw boyınsha ámelge asırılıp atırǵan ilajları tuwrısındaǵı tiykarǵı 
maǵlıwmatlar instituttiń internet tarmaǵındaǵı rásmiy veb saytına jaylastırıladı; 

Bunnan tısqarı, institut korrupciyaǵa qarsı gúresiw ámeldegi nızam hújjetleri normalari 
hám korrupciyaǵa qarsı gúresiw engizilgen principler hám talaplar haqqında xızmetkerler hám 
basqa mápdar shaxslardı xabardar etiw hám túsindiriw boyınsha tómendegiler arqalı aqılǵa 
muwapıq tárizde ámelge asıradı: 

-xızmetkerlerdi jılına keminde bir ret korrupciyaǵa qarsı gúresiw tiykarları boyınsha 
turaqlı jáne sistemalı oqıtıw, sonday-aq, jumısqa jańa qabıl qılınıp atırǵan xızmetkerlerdi bul 
Siyasat hám korrupciyaǵa qarsı gúresiw boyınsha basqa ishki hújjetler menen májburiy tártipte 
tanıstırıw menen birgelikte olardı korrupciyaǵa qarsı gúresiw boyınsha májburiy kurslarda 

oqıtıw. Korrupciyalıq qawip-xateri joqarı bolǵan lawazımlar ushın institutta korrupciyaǵa qarsı 
gúresiw boyınsha qosımsha tálim programmaları belgilenedi. Ótkerilgen oqıw/treningler 
haqqındaǵı maǵlıwmatlar kadrlar bólimlerinde nızamshılıqta belgilengen tártipte saqlanadı; 

-xızmetkerler hám puqaralardıń korrupciyaǵa kelisimsiz munasábetin qáliplestiriw 

boyınsha hám korrupciyaǵa qarsı gúresiw boyınsha ámelge asırılǵan ilajlar tuwrısında 
xabardarlıǵın asırıwǵa qaratılǵan tematikalıq audio hám videorolikler hám de taǵı basqa 
informaciya maǵlıwmatlarınan paydalanǵan halda korrupciyaǵa qarsı gúresiw ilajların ótkeriw; 

-xızmetkerler tárepinen korrupciyaǵa tiyisli huqıq buzarlıqlar ámelge asırılǵanlıǵı 

gúmanlar yamasa faktlar, korrupciyalıq qawip-xaterler hám basqalar (korrupciya faktlari 
haqqında xabar beriliwi múmkin bolǵan usıllar tuwrısındaǵı tolıq maǵlıwmat usı Siyasattiń 4-
bapta názerde tutılǵan ) haqqında xabar beriliwi múmkin bolǵan baylanıs kanalları menen 
támiyinlew; 

-usı  Siyasat qaǵıydaların qóllaw yamasa korrupciyaǵa qarsı gúresiw ilajları hám tártip-
dástúrlerin ámelge asırıw menen baylanıslı sorawlar kelip shıqqanda xızmetkerlerge máslahátlar 
beriw; 

-xızmetkerlerdiń miynet shártnamalarına korrupciyaǵa qarsı gúresiw qaǵıydaların 

kirgiziw; 
-tastıyqlanǵan rejege muwapıq korrupciyaǵa qarsı gúresiw boyınsha juwapker shaxs 

tárepinen korrupciyaǵa qarsı gúresiw minez-qulıq maydanınan úgitler ótkeriw; 
-kontragentlerdi korrupciyaǵa qarsı gúresiw boyınsha qabıl etilgen talaplar hám principler 

haqqında, sonday-aq, olar menen dúziletuǵın shártnamalarǵa korrupciyaǵa qarsı gúresiw 
boyınsha arnawlı shártlerdi kirgiziw tuwrısında xabardar etiw hám t.b.; 

G) monıtorıń, qadaǵalaw hám esabat: 

-korrupciyaǵa qarsı komplaens-qadaǵalaw xızmeti institut sistemasında korrupciyaǵa 

qarsı gúresiw boyınsha ámelge asırılǵan  ilajlardıń jetkilikliligi, proporcionallıǵı hám 
natiyjeliligin bahalaydı hám de turaqlı monıtoriń júrgizedi. Ótkerilgen monıtorıń nátiyjeleri 
boyınsha institutta korrupciyaǵa qarsı gúresiw sistemasın jetilistiriw maydanınan tiyisli sharalar 
kóredi; 

-Institutta monıtorıń hám baqlawdıń tómendegi tártip-dástúrleri ámelge asıriladı: 
- Institut iskerligi hám funktsiyalarında hám de shólkemlestirilgen-funktsional 

strukturasındaǵı ózgerisler, sonıń menen birge basqa ishki hám sırtqı faktorlardıń Institutta 
korrupciyaǵa qarsı gúresiw sistemasına tásirin, usı sistemaǵa ózgeris kirgiziw zárúriyatın analiz 

qılıw, sonday-aq, onı ámeldegi nızamshılıq talaplarına muwapıqlıǵın támiyinlew; 



-tastıyıqlanǵan rejege muwapıq nátiyjesiz qadaǵalaw hám tártip-dástúrlerdi anıqlaw ushın 
olardı tuwrılaw hám korrupciyaǵa qarsı gúresiw sistemasınıń isenimliligi hám natiyjeliligin 
támiyinlew maqsetinde tańlaw tiykarında institut sistemasındaǵı funkciyalar hám ishki 

processlerdi monıtorıń qılıw; 
-ishki hám (yamasa ) sırtqı tekseriwlerdi ótkeriw processinde xızmetkerler tárepinen 

korrupciyaǵa qarsı gúresiw boyınsha talaplarǵa ámel etiliwin baqlaw; 
-korrupciyaǵa qarsı komplaens-qadaǵalaw xızmeti tárepinen strukturalıq strukturalarǵa 

júkletilgen korrupciyaǵa qarsı ilajlardıń waqtında hám tiyisli tártipte ámelge asırılıwı ústinen 
qadaǵalaw alıp barıladı; 

-korrupciyaǵa qarsı gúresiw sistemasın baqlaw  hám monıtoriń boyınsha ilajlar nátiyjeleri 
institut rektorı,prorektorları hám bólim basshılarınıń shereklik esabatlarında óz kórinisin tabadı. 

Z) huqıqbuzarliqlarǵa salıstırǵanda munasábet bildiriw hám ayıplı shaxslardı 

juwapkerlikke tartıw: 

-usı Siyasatqa ámel etiw hám institut sistemasında korrupciyaǵa qarsı gúresiw boyınsha 
ilajlarǵa ámel qılıw hár bir xızmetker ushın óz xızmet minnetlemelerin atqarılıwı sheńberinde 

májburiy bolıp tabıladı. Xızmetkerler belgilengen talap hám tártip-dástúrlerdi buzǵanlıǵı ushın 
shaxsan juwapker esaplanadı. Bunnan tısqarı, tikkeley basshılar óz boysınıwındaǵı xızmetkerler 
tárepinen korrupciyaǵa tiyisli huqıq buzarliqlardı ámelge asırılǵanliǵi ushın shaxsan juwapker 
esaplanadı; 

-korrupciyaǵa qarsı gúresiwge tiyisli belgilengen talaplar hám principlerdi buzǵan 
xızmetkerler Ózbekstan Respublikası nızamshılıǵında belgilengen tártipte hám tiykarlarda 
ıntızamiy, basqarıw yamasa jınayiy juwapkershilikke tartıladı; 

-xızmetkerler olardı korrupciya menen baylanıslı huqıqbuzarlıqtı sadır etiwge úndewshi 

adamlardıń hár qanday shaqırıwları tuwrısında, sonıń menen birge, basqa xızmetkerler tárepinen 
ámelge asırılǵan korrupciyaǵa tiyisli huqıqbuzarlıqlar haqqında ózine málim bolǵan hár qanday 
faktlar haqqında óz basshılarına hám korrupciyaǵa qarsı komplaens-qadaǵalaw xızmetine xabar 
beriwleri shárt; 

-korrupciyaǵa ulıwma taqatsızlıq principin esapqa alǵan halda, xızmetkerlerdiń 
korrupciyaǵa tiyisli huqıq buzarliq sadır etiwleri menen baylanıslı hár qanday tıyanaqlı gúman 
boyınsha xızmet tekseriwlerin Ózbekstan Respublikası nızamshılıǵı talaplarına muwapıq hám 
ishki hújjetlerde belgilengen tártipte ótkeriledi. Korrupciyaǵa qarsı gúresiw tuwrısındaǵı nızam 

hújjetleri normaların hám (yamasa ) usı Siyasat hám de instituttiń    basqa ishki hújjetlerinde 
belgilengen korrupciyaǵa qarsı talap hám    tártip-dástúrlerdi buzǵan xızmetkerler, olardıń 
lawazımı, xızmet múddeti hám basqa faktorlarına qaramastan Ózbekstan Respublikası 
nızamshılıǵında hám de instituttiń ishki hújjetlerinde názerde tutılǵan tiykarlarda 

juwapkershilikke tartıladı; 
-korrupciyaǵa tiyisli huqıqbuzarlıq anıqlanǵan táǵdirde institutta olardıń sadır etiliw 

sebepleri hám shárt-shárayatların analiz etedi hám turaqlı tiykarda korrupciyaǵa qarsı gúresiw 
sistemasın rawajlandıradı; 

-Institutta korruptsiyaǵa tiyisli huqıq buzarlıqlardı anıqlaw hám tekseriw ushın basqa 
huqıqtı qorǵaw organları  hám mámleket shólkemleri menen sheriklik etedi; 

-Institut sistemasındaǵı hár bir xızmetker menen korrupciyaǵa qarsı gúresiw siyasatınıń 
principleri hám talaplarına hám de Ózbekstan Respublikasınıń ámeldegi korrupciyaǵa qarsı 

gúresiw nızam hújjetlerine ámel etiw boyınsha miynet shártnamasına qosımsha (1-qosımshaǵa 
muwapıq ) shártlesiw shártnaması dúziledi. 

4-bap. Korrupciyaǵa qarsı gúresiwdıń tiykarǵı baǵdarları. 

Mápler soqlıǵısıwın basqarıw. 

12. Xızmetkerler óz xızmet minnetlemelerin atqarıw hám de (yamasa ) institut máplerin 
ańlatıw sheńberinde hújdanlıq  hám hadallıq principlerıne ámel etiwi, ózleriniń xızmet 
lawazıminan óz jeke mápleri jolında instituttıń buyım-múlkinen paydalanbaslıq hám de mápler 
soqlıǵısıwına alıp keletuǵın jaǵdaylardan saqlanıwları kerek. 



Xızmetkerlerdiń óz xızmet minnetlemelerin joqarı dárejede hám qalıs atqarıwına, atap 
aytqanda, qalıs qarar qabıllawǵa hám de institut huqıqları, nızamlı mápleri, buyım-múlki hám 
(yamasa ) ornına tásir etetuǵın yamasa tásir etiwi múmkin bolǵan jaǵdayda mápler soqlıǵısıwı 

júzege keledi. 
13. Xızmetkerler jumısqa qabıl etiliwinde, basqa lawazımǵa ótkeriliwinde mápler 

soqlıǵısıwına alıp keletuǵın yamasa alıp keliwi múmkin bolǵan jeke mápdarlıǵı haqqındaǵı 
maǵlıwmatlardı hár jılı hám tiyisli jaǵdaylar júzege keliwine qaray jarıyalawǵa minnetli. 

Xızmetkerler tárepinen mápler soqlıǵısıwı tuwrısındaǵı maǵlıwmatlardı jarıyalaw jáne onı 
sheshiw procesi institutta mápler soqlıǵısıwın basqarıw tuwrısındaǵı qaǵıyda menen 
tártiplestiriledi. 

 

Sawǵalar hám jumis barisinda miymandostliq belgileri. 

14. Xızmetkerlerge óz xızmet minnetlemelerin orınlaw menen baylanıslı halda fizikalıq 
hám yuridikalıq shaxslardan qandayda -bir sıylıq yamasa jumıs processinde miymandoslıqtıń 
belgileri, qarız, kepillikler, kepil adamlar, sıylıqlar formasında xoshametlew quralların, naq pul 

qarjıları yamasa olardıń ekvivalenti, qımbatlı qaǵazlar kórinisinde materiallıq járdem qabıllaw 
qadaǵan etiledi. 

15. Xızmetkerler tárepinen rásmiy delegatsiyalar quramında, rásmiy ilajlarda, atap 
aytqanda, shet elde alınǵan hár qanday sıylıqlar summasınan qaramastan institut múlkine 

ótkeriledi. 
16. Xızmetkerlerge olardıń shaxsı menen baylanıslı bayramlar (tuwılǵan kún, perzent 

tuwılıwı, Watan qorǵawshıları kúni, Xalıq aralıq hayal-qızlar kúni  hám b.)da berilgen, xızmet 
minnetlemelerin orınlawı menen baylanıslı bolmaǵan sıylıqlar xızmetkerdiń shaxsı menen 

baylanıslı sıylıqlar dep tán alınadı. 
17. Bunday sıylıqlardı beriwde tómendegi talaplarǵa ámel qılıw kerek: 
-sıylıqlar institutta xızmet etiwshi xızmetkerlerdiń keminde úsh dana xızmetker 

qatnasında beriliwi; 

-sıylıq beriw procesi qutlıqlaw sózi menen birge bolıwı, bul jaǵdayda sıylıq beriwge 
sebep bolǵan waqıya óziniń anıq ańlatpasın tapqan bolıwı; 

-sıylıqtıń ulıwma baxası (barlıq salıqlar hám jıyınlardı esapqa alǵan halda ) 5 (bes) 
bazalıq esaplaw muǵdarınan aspawı; 

-bir dana xızmetkerdiń basqa xızmetkerge sıylıq ushın sarplaytuǵın ǵárejet summası, hár 
bir jaǵdayda 1 (bir) bazalıq esaplaw muǵdardan aspawı kerek. 

18. Gumanlar payda bolmawi ushın basqa mámleket shólkemleri hám shólkemleri 
xızmetkerleri, sherikler hám kontragentler, bul Siyasattiń    15 hám 16 -bántlerinde 

kórsetilmegen basqa fizikalıq hám yuridikalıq shaxslardan hár qanday bayram (tuwılǵan kún, 
perzent tuwılıwı, Watan qorǵawshıları kúni, Xalıq aralıq hayal-qızlar kúni hám t.b. dı inabatqa 
alǵan halda, biraq  bunıń menen sheklenbesten) menen baylanıslı halda alınatuǵın, bul Siyasattiń 
14-bantinde sanap ótilgen sıylıqlar hám basqa materiallıq baylıqlardı alıw qadaǵan etiledi. 

19. Institut atınan xalıq aralıq konferenciyalarda, simpoziumlarda hám basqa 
isbilermenlik (xızmetke tiyisli) jıynalıslarında sıylıqlar beriw institut rektorı buyrıǵı menen 
ámelge asıriladı. 

20. Sıylıqtı qabıllawdıń nızamlılıǵı tuwrısında guman tuwılǵan hár qanday jaǵdaylarda 

xızmetker korrupciyaǵa qarsı komplaens-qadaǵalaw xızmetine máslahát sorap shaqırıq etiwi 
kerek. 

Xızmetkerlerdi tańlaw, lawazımnan lawazımǵa ótkeriw, materiallıq xoshametlew. 
21. Xızmetkerlerdi tańlaw, olardı attestaciyadan ótkeriw hám iskerligin bahalaw, sonday-

aq sıylıq pulların tólew, ústeme haqlar hám basqa túrdegi sıylıqlardı belgilew procesi barlıq 
xızmetkerler ushın ashıq, teń hám qalıs bolıp, bul Siyasattiń tiykarǵı principlerı hám talaplarına 
muwapıq keledi. 



22. Institut xızmetkerlerin sıylıqlawǵa tiykar bolıp xızmet etetuǵın, olar iskerliginiń 
tiykarǵı kórsetkishlerin bahalaw tártibi hám kriteryaları islep shıǵılǵan bolıwı kerek. Bul 
kórsetkishler qalıs, áshkara hám de xızmetkerler tárepinen kórip shıǵilıwı múmkin. 

Tekseriwlerdi ótkeriw hám de mámleket shólkemleri hám shólkemler iskerligin 

úyreniw. 
23. Hár qıylı tekseriwlerdi ótkeriw hám de mámleket shólkemleri hám shólkemleriniń 

(keyingi orınlarda - “Tekseriw ob'ektleri”) iskerligin úyreniwde xızmetkerler: 

-mápler soqlıǵısıwına jol qóymaw; 
-tekseriw bir dana xızmetker tárepinen ámelge asırılmaslıǵı; 
-Sadır etiliwi múmkin bolǵan huqıq buzarlıqlardı jalǵanlastırıw ushın tekseriw ob'ekti 

wákilleriniń huqıqıy bilim dárejesi tómenliginen paydalanıp nızam hújjetleri normaların nadurıs 

aytpaslıǵın, tekserilip atırǵan ob'ekt xızmetkerlerin anıqlanǵan faktların huqıqtı qorǵaw 
organlarına usınıw menen qorqıtpaw; 

--tekserilip atırǵan ob'ekttiń xızmetkerlerine qawip etpesligi; tahdid qilmasligi; 
-tekseriw predmetine kirmeytuǵın máseleler menen qızıqpawlarıi hám hújjetlerdi 

soramaw; 
-xızmetkerler tekseriw dawamında anıqlanǵan hár bir huqıq buzarlıq jaǵdaylarına nızamlı 

hám professional baha beriwleri; 
-eger tekseriw ob'ekti wákilleri xızmetkerlerge anıqlanǵan nızam buzıwshılıqlardı jasırıw 

ushın para hám (yamasa ) qandayda -bir materiallıq qımbatlıq yamasa xızmetlerdi usınıs qilsa, 
tekseriw toparı basshısın tezlik penen xabardar etiwleri; 

-tekseriw ob'ekti wákillerine xızmetkerlerdiń ádep – ikramlılıq principlerine muwapıq 
qalıs munasábette bolıwı shárt. 

24. Xızmet minnetlemerine shólkemlerdi tekseriwge kiretuǵın instituttıń strukturalıq 
strukturalarında ótkerilgen tekseriw nátiyjeleri boyınsha olar tárepinen qabıl etilgen qararlar 
maydanınan konfliktlesiw ushın apellyatsiya instantsiyalari shólkemlestiriledi. 

Kontragentler hám úshinshi shaxslar menen óz-ara munasábetler. 

25. Institutta bul Siyasattiń principlerı hám talaplarına qarsı bolǵan hár qanday tólewler 
hám (yamasa) sol sıyaqlı korrupciyalıq qawip-xaterlerdi keltirip shıǵarıwshı qattı – háreketlerdi 
ámelge asırıw niyetinde bolǵan ónim jetkerip beriwshilerdi, dáldálshilerdi hám basqa úshinshi 
táreplerdi tartpaydı. 

26. Institutta kontragentler menen munasábetlerde óz iskerligin ámelge asırıwında 
nızamlılıq hám ashıqlıq principlerıne ámel etedi. Institutta tańlawdıń qalıs kriteryalarınan 
paydalanıwǵa tiykarlanǵan, ónim jetkerip beretuǵınlar, dáldálshilerdi hám basqa kontragentlerdi 
tańlap alıwdıń shın, ashıq hám ashıq procesin hám de Ózbekstan Respublikasınıń ámeldegi 

nızamshılıǵı hám satıp alınatuǵın ónimniń institut sistemasınıń ishki hújjetleri menen 
tártiplestiriletuǵın bahasın anıqlawdıń ashıq rejimin támiyinleydi. 

 
 

27. Institutta kontragent penen óz-ara sherikliginde: 
-kontragenttiń isenimliligin, sonday-aq bunnan aldın korrupciyalıq huqıq buzarlıqlardı 

sadır etken (etpegen) ligin, institutta “satıp alınǵan zatları tuwrısında” ǵı Nızamǵa muwapıq hám 
Ózbekstan Respublikası nızamshılıq normalari sheńberinde institut sisteması xızmetkerleri 

menen mápler soqlıǵısıwı joqlıǵın tekseredi; 
-múmkinshiligı joqarı bolǵan kontragentti (tańlaw, tender jeńimpazın hám tuwrıdan-tuwrı 

shártnamalar boyınsha satıp alınǵan zat kontragentin) óziniń korrupciyaǵa qarsı principlerı hám 
talapları haqqında olar menen dúziletuǵın shártnamalar tekstine korrupciyaǵa qarsı arnawlı 

shártlerdi qosqan halda xabardar etedi. 

Qayırqomlıq hám qáwenderlik iskerligi. 
28. Institut nızamda názerde tutılǵan jaǵdaylarda qayırqomlıq hám qáwenderlikti 

qabıllawları múmkin. Bunday járdemdi alǵan waqıtta institutta mápler soqlıǵısıwına jol 

qoymaw, aqshalardı nızamda hám (yamasa ) shártnamada belgilengen maqsetler ushın nátiyjeli 



sarıplanıwın támiyinlew, sonıń menen birge usı iskerlikti ashıqlıǵın támiyinlew ushın internet 
tarmaǵındaǵı óziniń rásmiy veb-saytlarında bul haqqında maǵlıwmatlar kórsetip barılıwı kerek. 

“Sırlı qariydar (klient)(mijoz)” ilajı. 

29. Institut tárepinen kórsetilip atırǵan xızmetleriniń sapası hám tezligin, sonıń menen 
birge shın hám ashıq tańlaw nátiyjelerine kóre tańlap alınǵan ǵárezsiz kompaniyalar tárepinen 
korrupciyalıq huqıq buzarlıqlar sadır etiliwine beyimliligin anıqlaw ushın xızmetlerdiń haqıyqıy 
alıwshıları retinde bólek qadaǵalaw ilajları ótkeriledi. Mámleket xızmetlerin kórsetiw 

processinde ǵárezsiz kompaniya bunday xızmetlerdiń sapası, múddetleri, shártlerin, sonıń menen 
birge, institut xızmetkerleriniń belgilengen ádep - ikramlılıq qaǵıydalarına, sonday-aq 
xızmetkerdiń para alıwǵa beyimliligin belgilep baradı. 

30. Institutta ótkerilgen “sırlı qariydar (klient)” ilajları tuwrısındaǵı esabatlardı kórip 

shıǵadı hám korrupciya qáwipi anıqlanǵan táǵdirde xızmet tekseriwin belgilew haqqında institut 
basshısına usınıs penen shıǵadı. 

Institut iskerligin video, suwretke alıw hám translyatsiya qılıw. 
31. Xızmetkerlerdiń iskerligin baqlaw ushın institut xızmet bólmelerinde video hám 

audio jazıw kameraları jaylastırılıwı múmkin, olardıń jazıwları instituttiń juwapker xızmetkerleri 
tárepinen turaqlı túrde gúzetip barıladı. 

32. Instituttiń rásmiy veb-saytlarına korrupciya qáwipi joqarı bolǵan ayırım processlerdiń 
onlayn translyaciyalari jaylastırıladı (atap aytqanda, xızmetkerler menen sáwbet ótkeriw hám 

olardı sınaqtan ótkeriw, komissiya jıynalısları hám basqalar ). 

Ishki hújjetlerdi korrupciyaǵa qarsı ekspertizasi. 
33. Ishki hújjetlerdi huqıqıy ekspertizadan ótkeriwde hújjetlerde korrupciyalıq huqıq 

buzarlıqlar sadır etiliwine múmkinshilik jaratatuǵın korrupciyalıq faktorlardıń kelip shıǵıwınıń 

aldın alıw, anıqlaw hám esaptan tısqarı qılıw maqsetinde de ekspertiza ótkeriledi. 

Xızmetkerlerge máslahát beriw. 
34. Instituttiń xızmetkerlerinde korrupciyaǵa qarsı gúresiw boyınsha ámeldegi nızam 

hújjetleri talapları, bul Siyasat qaǵıydaları yamasa korrupciyaǵa qarsı basqa ilajlar hám tártip-

dástúrler menen baylanıslı bolǵan hár qanday sorawlar bolsa, olar institutta islengen 
korrupciyaǵa qarsı komplaens-qadaǵalaw xızmetiniń ____________ cifrlı isenim telefonına 
xabar etiwleri múmkin. 

5-bap. Korrupciyalıq huqıq buzarlıqlar tuwrısında xabar beriw. 

35.Institut xızmetkerleri, professor - oqıtıwshılar hám student – jaslar, eger olar institut 
xızmetkerleri, korrupciya yamasa ádep-ikramlılıq qaǵiydaları buzılıwları tuwrısında ózlerinde 
gúman tuwılsa hám basqa huqıqbuzarlıq jaǵdayları sadır etiliwine gúman yamasa ámelge 
asırılǵanlıǵı haqqında faktları bolsa, olar bul haqqında instituttıń korrupciyaǵa qarsı komplaens-

qadaǵalaw xızmetiniń QAXAI korrupciyaǵa qarsı gúresiw telegram kanalına hám  
_____________ cifrlı isenim telefonına yamasa paydalanıw múmkin bolǵan basqa baylanıs 
kanalları arqalı xabar beriwleri múmkin. 

36. Institut óz kepillikleri hám ámeldegi múmkinshilikleri sheńberinde huqıqbuzarlıq 

haqqında isenimli maǵlıwmat bergen adamlardıń jasırınlıǵın támiyinleydi (nızamshılıqta názerde 
tutılǵan hallar bunnan tısqarı). 

37.Institut bul máselede óz xızmetkerleriniń máplerin qorǵaǵan halda hám ósh alıw 
maqsetine qaratılǵan háreketlerge, sonday – aq jumıstan bosatıw, lawazımın páseytiriw, 

kemsitiw, basım ótkiziw, basqa xızmetkerlerdiń gúmanlı háreketleri yaki olar tárepinen usı 
Siyasattıń korrupciyaǵa qarsı talapların buzıw Múmkinshiligı haqqında xabar bergen shaxslardı 
táqip etiliwine jol qóymaslıǵına kepillik beredi. 

38. Korrupciyaǵa tiyisli huqıqbuzarlıqlar tuwrısındaǵı xabarlardı tómendegi baylanıs 

kanalları arqalı beriw múmkin: 
Instituttıń korrupciyaǵa qarsı komplaens-qadaǵalaw xızmetiniń QAXAI korrupciyaǵa 

qarsı gúresiw telegram kanalına  
Tuwrıdan-tuwrı huqıqtı qorǵaw orgonlarına. 



39. Institut sistemasınıń baylanıs kanallarına kelip túsken barlıq xabarlar Ózbekstan 
Respublikası nızam hújjetleri hám de instituttiń ishki hújjetlerine muwapıq instituttıń juwapker 
bólimi yamasa xızmetkerleri hám Korrupciyaǵa qarsı komplaens-qadaǵalaw xızmeti tárepinen 

qalıs tárzde hám waqtında kórip shıǵıladı. 
40. Anonim túrde @QQXAIAnticor_bot kanalına jiberilgen xabarlar da kórip shıǵıw 

ushın qabıl etiledi. Óz atınıń jarıyalanbaslıǵın qálegen arza beriwshi bunday jaǵdayda 
tómendegilerdi tán aladı: 

-Institut xızmetkeri xabarǵa juwap beriw ushın múrájáát etiwshi shaxs penen  baylanısa 
almaydı;  

-Instituttıń Korrupciyaǵa qarsı komplaens-qadaǵalaw xızmetkeri zárúr qosımsha 
maǵlıwmatlardı alıwdıń múmkinshiligi joq ekenligi sebepli xabardı tolıq hám hár tárepleme 

tekseriwdi ámelge asıra almaydı. 
41. Instituttıń Korrupciyaǵa qarsı gúresiw “komplaens-qadaǵalaw” sistemasın basqarıw 

bólimi xızmetkeri tárepinen kelip túsken xabarǵa  juwap beriw ushın múrájáát etiwshi shaxs 
penen tómendegi jaǵdaylarda baylanıspaydı: 

-tolıq hám keń qamtılǵan tekseriw ótkeriw ushın zárúr bolǵan qosımsha maǵlıwmatlardıń 
joq ekenligi; 

- xızmetkerdiń kózkóreki (qasddan) ótirik maǵlıwmattı usınıwı bul Siyasatti buzılıwına 
hám ádepsiz minez-qulıqtıń úlgisi retinde qaralsa, bunday shaxs bolsa Ózbekstan Respublikası 

nızam hújjetlerine hám instituttiń ishki hújjetlerine muwapıq juwapkershilikke tartılıwı múmkin. 
42. Institut sistemasında korrupciya faktları tuwrısında hújdan menen xabar bergen 

xızmetkerler, eger bul maǵlıwmatlar tastıyıqlansa, ishki hújjetlerge muwapıq xoshametlendiriliw 
múmkin. 

6 -bap. Qayta kórip shıǵıw hám ózgerisler kirgiziw tártibi. 
43. Bul Siyasat tómendegi jaǵdaylarda qayta kórip shıǵilıwı hám dúzetiliwi múmkin: 
-korrupciyaǵa qarsı gúresiw boyınsha ámeldegi siyasat hám tártip-dástúrlerdi qayta kórip 

shıǵıw zárúrshiligin keltirip shıǵaratuǵın halda korrupciyaǵa qarsı gúresiw salasında Ózbekstan 

Respublikasınıń nızamshılıǵı ózgergende; 
-korrupciyaǵa qarsı gúresiw nátiyjesiz qadaǵalaw hám tártip-dástúrler anıqlanǵanda hám 

de institut iskerliginde korrupciyanı aldın alıw hám oǵan qarsı gúresiwge qaratılǵan  ilajlardı 
jetilistiriwge zárúrshilik payda bolǵanda; 

-Instituttıń wazıypaları qásiyetleri hám basqalar ózgergende. 


